REZIME RADA

U radu su obrađena vodna tijela podzemnih voda u podslivu rijeke Bosne, odnosno Spreče, zatim podsliv rijeke Drine (Drinjača), kao i dijelovi neposrednog sliva rijeke Save (čelićko područje-rijeka Gnjica i sliv rijeke Turije). Vodna tijela podzemnih voda su definisana prostorno, geološki i hidrogeološki. Na osnovu podataka dobivenih definisanjem vodnih tijela podzemnih voda, izvršena je ocjena ranjivosti po DRASTIC, GLA i PI metodama. U zonama karstifikacije primjenjivana je EPIK metoda, koja je pogodna za ovakve uslove i uzima u obzir uticaj specifičnosti karsta mnogo bolje od ostalih metoda. Dobiveni rezultati prikazani su tebelarno i grafički u vidu karata, te je izvršena analiza dobivenih rezultata i uporedba istih. Na kraju su analizirane vodozaštitne zone za pojedina vodna tijela podzemnih voda, i data je ocjena efikasnosti zaštite istih.

